
ANTIBIOTIKLARGA SEZGIRLIGI

Mamatmusayeva Fotima Shaydullayevna

Toshkent davlat tibbiyot universiteti

  Mavzuning dolzarbligi: Turli mamlakatlarda o‘tkazilgan tadqiqotlar natijasida shu ma’lum 
bo‘ldiki,  xizmatchilarning  xizmat  safarlariga  oid  sayohatlarda  38–45%  holatlarda  diareya 
sababchilari  enterotoksigen  Escherichia  coli  (ETEC),  Campylobacter  va  Shigella  ekanligi 
aniqlangan.  Bizga  ma’lumki,  sayohatchilar  diareyasini  davolashda,  asosan  siprofloksatsin, 
azitromitsin  va  rifaksimin  kabi  antibiotiklar  qo‘llaniladi.  Biroq,  ushbu  antibakterial  dori 
vositalarining  doimiy  va  tartibsiz  qo‘llanilishi  ichak  patogenlarida  Shu  sababli,  hozirgi  diareya 
chaqiruvchi agentlarning global epidemiologiyasi va ularning antibiotikka chidamliligi haqidagi 
zamonaviy ma’lumotlarga ega bo‘lish diareya xavfini kamaytirishda juda muhimdir.

  Tadqiqot  maqsadi: sayohatchilar  diareyasini  chaqiruvchi  bakterialarning  antibiotiklarga 
sezuvchanligini aniqlash.

  Tadqiqot  materiali  va  usullari: Tadqiqotimiz  2025  yil  davomida  “Yuqumli  kasalliklar” 
bo‘limida  o‘tkir  ichak  infeksiyasi,  diareya  tashxisi  bilan  davolanayotgan  bemorlarda  o‘rganildi. 
Tadqiqotga kiritilgan bemorlarda diareyaning etiologik agentini aniqlash maqsadida taxminan 4–

10 gramm najas olindi.

  Najas  namunalarida  ichak  bakterial  patogenlarni  aniqlash  uchun  quyidagi  ozuqa 
muhitlarga ekildi: Endo, Qonli agar, Vismut-sulfit agar, mannitol-salt agar, tiosulfat-sitrat-o‘t tuzi- 
saxaroza  (TCBS),  Rappaport  muhiti,  buferlangan  peptonli  suv,  SSA,  ishqoriy  peptonli  suv, 
Ploskiryov  va  qonli  agar  muhitlari.  Barcha  ajratib  olingan  ichak  patogenlari  antibiotiklarga 
sezuvchanlik bo‘yicha EUCAST standarti orqali baholandi.

Tadqiqot  natijalari: Sayohatchilar  diareyasiga olib  keluvchi  agentlar  sifatida

Campylobacter va diareagen Escherichia coli topildi. Bu esa o‘tkir diareya etiologiyasida mazkur 
mikroorganizmlarning  yetakchi  o‘rin  egallashini  ko‘rsatadi.  Ajratib  olingan  barcha  patogen 
bakteriyalarda antibiotiklarga sezuvchanlik aniqlandi.

  Salmonella  turlarining  100%i  ampitsillinga  (AMP)  chidamli,  46,2%  (12/26)  esa  ko- 
trimoksazolga  chidamli  bo‘lgan.  Diareya  chaqiruvchi  E.coli  ETEC  turining  57,1%i  (4/7)

ampitsillinga, EPEC izolyatlarining esa 100%i (32/32) ko-trimoksazolga chidamli ekani aniqlandi. 
Shuningdek, 3 nafar (10.3%) C.jejuni bakteriyasining azitromitsinga chidamli ekanligi, shu bilan 
birga  eritromitsinga  ham  chidamli  ekanligi  kuzatildi.  C.jejuni  bakteriyasining  100%i 
siprofloksatsin va nalidiks kislotasiga chidamli ekanligi ham ma’lum bo‘ldi.

  Ikkinchi eng ko‘p uchragan etiologik diareya agenti bu E.coli bo‘lib, antibiotik sezgirligini 
aniqlash asosida, xizmat safarida kelib chiqadigan xizmatchilarning diareyasi uchun azitromitsin 
birinchi qatordagi terapiya sifatida qolishi kerakligi tasdiqlandi.

  Bemorlarda  rivojlangan diareyaning  etiologik  agentlarini  kuzatish  va  antibiotiklarka 
sezuvchanligini  tekshirish  bo‘yicha  tadqiqotlar  davom  ettirilishi  lozim.  Bunday  tadqiqotlar 
sayyohlarni  himoya  qilish  hamda  diareya kasalliklari  xavfini  minimallashtirish  uchun  zarur 
bo‘lgan muhim ma’lumotlarni taqdim etadi.

Xulosa: Tadqiqotimiz natijasida Campylobacter bakteriyalari, asosan diareya sababchisi ekanligi 
hamda  xinolonlar,  ftorxinolonlarga  to‘liq  chidamli  bo‘lganligi  aniqlandi.  Shu  sababli,  ushbu 
antibiotiklarni  empirik  qo‘llash  maqsadga  muvofiq  emasligini  ko‘rsatadi.  Xizmat  safari  vaqtida 
kelib  chiqadigan  diareya  uchun  azitromitsin  birinchi  qatordagi  terapiya  sifatida  foydalanish 
lozimligi isbotlandi.  

